
Pablo Cameselle Martínez
Vicepresidente da Comisión da Transparencia
Pablo Cameselle Martínez é o actual Adxunto á Valedora do pobo. Naceu en Vigo en 1975.

É Licenciado en Ciencias Políticas e Socioloxía. Está vencellado dende moi novo a organizacións xuvenís e de voluntariado e foi responsable de relacións internacionais do Consello da Xuventude de Galicia e de Relacións Europeas do Consello da Xuventude de España. Grazas á súa experiencia nestes órganos participou de xeito activo en numerosas iniciativas como organizador de festivais mundiais da xuventude, o Foro pola Paz en Oriente Próximo ou o cumio de xoves líderes da rexión Euro- Asiática. Foi ademais Relator para o Banco Mundial da Conferencia Youth, Peace and Development celebrada en Saraxevo en 2004.

Cameselle iniciou a súa carreira profesional no Consello de Europa (Centro Europeo para Interdependencia e a Solidariedade Global), organización internacional cuxos obxectivos son a promoción da democracia, os dereitos humanos e o imperio da lei.

De 2004 a 2007, foi coordinador da Unidade de Cooperación Global e Sistema de Nacións Unidas do European Youth Forum, plataforma europea de organizacións con sede en Bruxelas.

Entre 2007 e 2011 foi o responsable de proxectos europeos na Mancomunidade da Área Intermunicipal de Vigo, asociación de municipios de Vigo e a súa área metropolitana.

En 2011 ocupou a dirección da Fundación Vigo Convention Bureau, responsable da promoción da cidade olívica como sede de celebración de eventos e congresos e a promoción deste enclave como destino turístico.

Consumado políglota, ademais do galego e do castelán, Pablo Cameselle fala inglés, portugués e francés.
Na actualidade, como adxunto da institución do Valedor do Pobo ocupa legalmente o posto de vicepresidente da Comisión da Transparencia. 

